Образец бр. 2

Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Со одредбите на Законот за безбедност и здравје при работа се пропишуваат обврски на работодавачите по однос на назначување на едно или повеќе стручни лица за безбедност, ангажирање на овластена здравствена установа за вршење стручни задачи за здравје при работа, донесување на безбедносни мерки против пожар во согласност со посебни прописи, донесување мерки за прва помош и евакуација во случај на опасност, обука на вработените за безбедно извршување на работата врз основа на сопствена програма, обезбедување опрема за лична заштита за вработените и нејзината употреба, доколку преземените безбедносни мерки во работната средина не се доволни,вршење повремени прегледи и испитување на работната средина и опрема и следење на здравствената состојба на вработните. При склучување на договор од страна на работодавачот со стручно лице за вршење на обврски како што се: советување на работодавачот за планирање, избор, купување и одржување на средствата за работа, советување на работодавачот за опремување на работното место и работната средина, изготвување на стручна основа за изјавата за безбедност, вршење на редовни и контролни прегледи на хемиските, физичките или биолошките ризици во работната средина, вршење на редовни и контролни прегледи и испитувања на работната опрема, вршење на внатрешен надзор над спроведувањето на мерките за безбедно извршување на работата, изработка на упатства за безбедно извршување на работата, следење и анализа на повредите поврзани со работењето, професионалните болести, идентификација на причините за истите и подготовка на извештаи за работодавачот, заедно со сите предложени безбедносни мерки и подготовка на програма и спроведување обуки на вработените за безбедно извршување на работата произлегуваат финансиски обврски за извршување на наведените работи, кои досега не беа уредени во постоечките прописи.  

Непостоење податоци за извршените повреди на прописите од областа  на безбедност и здравје при работа од страна на стручните лица овластени за вршење на стручни работи за безбедност при работа. Имено, одредени овластени стручни лица при извршување на своите работи не се придржуваат на одредбите од прописите кои ја уредуваат областа на безбедност и здравје при работа. 

Постоечката регулатива недоволно ја уредува потребата за континуирана обука и стручно усовршување на стручните лица.

Во Законот за безбедност и здравје при работа не постои разграничување на висината на глобите за работодавач-физичко лица. 

2. Опис на целите што се планираат да се постигнат со решавање на проблемите

Основни цели на регулативата се:

· Уредување на финансиски обврски на работодавачите за извршување стручни работи;

· Објавување на работата на овластените стручни лица кои при извршување на своите работи не се придржуваат на одредбите од прописите кои ја уредуваат областа на безбедност и здравје при работа; 
· Уредување на потребата за континуирана обука и стручно усовршување на стручните лица;

· Уредување на посебни глоби за работодавач-физичко лице. 

3. Идентификација на можни решенија (опции)

Опција 1: Не прави ништо. 

Опција 2: Донесување на Закон за изменување и дополнувања на Законот за безбедност и здравје при работа по однос на допрецизирање на одредени одредби во законот во насока на регулирање на висината на трошоците кои паѓаат на товар на работодавачите за услугите кои ги даваат стручните лица овластени за вршење на стручни работи од областа на безбедност при работа, транспарентност во насока на вршење евиденција  за извршените повреди на прописите од областа на безбедност и здравје при работа од страна на стручните лица овластени за вршење на стручни работи за безбедност при работа и нивно објавување, доуредување на одредбите кои се однесуваат на континуираната обука и стручното усовршување на стручните лица, уредување на посебни глоби за работодавач-физичко лице.
Чекор 2: Идентификација на трошоци, придобивки и влијанија 

Предложено решение (опција): Донесување на Закон за изменување и дополнувања на Законот за безбедност и здравје при работа по однос на регулирање на финансиските трошоци кои паѓаат на товар на работодавачот за извршување на стручни работи од страна на овластените стручни лица, уредување на транспарентноста на работењето на овластените стручни лица, континуираната обука и стручно усовршување на стручните лица и уредување на посебни глобите на работодавач-физичко лице. 
Опис: Изготвување на подзаконски акт за финансиските трошоци на работодавачите  за извршување на стручни работи од овластените стручни лица, извршување на инспекциски надзори кај субјектите во насока на утврдување на законитоста на работата на овластените стручни лица кои извршуваат работи од безбедност при работа, донесување на посебен подзаконски акт за доуредување на континуираната обука и стручно усовршување на стручните лица, донесување на посебни одредби во постоечките прописи со кои ќе се уредат глобите за работодавачот-физичко лице. 

1. Трошоци 

· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

ДА:

Стручните лица, како кандидати кои учествуваат во обуки и други видови на стручно усовршување по завршување на истите добиваат соодветни сертификати. 

· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

НЕ

· Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.

НЕ:

· Дали опцијата ќе предизвика иницијални трошоци за правните или физичките лица? Ако да, образложи ги трошоците.

ДА:


Стручните лица за безбедност при работа, кои учествуваат во обуки и други видови на стручно усовршување плаќаат 4.000 денари аконтација за учество на истите, односно два пати годишно или вкупно 8.000 денари во текот на една календарска година. Трошоците паѓаат на товар на работодавачот.   

· Дали опцијата ќе предизвика оперативни трошоци за правните или физичките лица. Ако да, образложи ги трошоците.

НЕ

2. Придобивки

· Опис и опсег на финансиските придобивки за засегнати страни

НЕМА

- Други нефинансиски придобивки за засегнати страни
Со воведувањето на континуираната едукација и професионално усовршување на стручните лица за безбедност при работа ќе се зајакне капацитетот на стручните лице по однос на знаењето, вештините и практичната примена на обврските кои произлегуваат од прописите од областа на безбеднсот и здравје при работа. 

Ќе се овозможи увид на квалитетот, односно законитоста на работата на овластените стручни лица за безбедност при работа. 

3. Ризици и претпоставки
Главен мотив за изменување и дополнување на Законот за безбедност и здравје при работа е уредување на трошоците на работодавачите по однос на извршените услуги од страна на овластените стручни лица, доуредување на прописите по однос на обуката и стручното усовршување на стручните лица, транспарентноста на работата на овластените стручни лица, како и уредувањето на глобите за работодавач-физичко лице.
4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации
Резиме на иницијалната

проценка на влијание на регулативата

1. Краток осврт на преферираното решение/опција: 

Согласно спроведените анализи, како и разговорите и договорите и консултациите со социјалните партнери како засегнати страни, Министерството за труд и социјална политика, како професионално решение, ја прифати втората опција. Имено, во предложениот текст на Законот за изменување и дополнување на Законот за безбедност и здравје при работа воведе прифатливи решенија за поцелосно и поквалитетно спроведување на Законот. 
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

Претставници на Државен инспекторат за труд при МТСП: 

· Агим Шаќири,

Државен инспектор за труд

Претставници на Сектор за европска интеграција при МТСП:

· Оливера Пенева

Помлад соработник во Одделение за европска интеграција

 и преговори за пристапување 

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

Претставници на МТСП:

· Спиро Ристовски

Министер за труд и социјална политика 
· Ибрахим Ибрахими
Заменик министер за труд и социјална политика 
· Муедин Кахвеџи
Државен секретар за труд и социјална политика 
Изјава од министерот

за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	 Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Има  влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има влијание
	врз економијата и врз обемот на државна помош.

	5.
	Нема влијание
	врз животната средина.

	6.
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:

Вклучени организации и претставници:

Свое мислење дадоа следниве организации:
	    НЕ

	8.
	Сите забелешки и предлози од заинтересираните страни се земени во предвид.
	    ДА

	9.
	Предлог законот е лекториран.
	    ДА  

	10.
	Спроведени се меѓуресорски консултации. 


	    ДА

	11.
	Дали предлог законот предвидува управна постапка?
	    НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	    НЕ


Изјава од министерот
Јас, Спиро Ристовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:
................................................................................


Датум:

